
1) INFORMAZIONS GJENERÂLS

	TITUL DAL PERCORS
	“ATOR PAL FRIÛL”

	CONTEST DI LAVÔR
	Scuele
	Scuele de Infanzie “Fratelli Cervi” di Vençon

	
	classe/sezion e numar di arlêfs
	Sezion A – 20 fruts eterogjenis par etât (6 piçui, 6 mezans, 8 grancj)
Sezion B – 19 fruts eterogjenis par etât (5 piçui, 6 mezans, 7 grancj)

	
	docents
	nons:
	dissipline/is

	
	
	Aita Alba 
Lombardi Cristina 
	siencis
matematiche
tecnologjie
art –imagjin

	
	esperts
	Aldo Di Bernardo (Pro Loco Vençon)

	
	competencis linguistichis preesistentis
	Lis competenecis linguistichis preesistentis a jerin une vore eterogjenis. Cierts fruts, che a fevelin la lenghe furlane in famee, a partivin cuntun bon bagai di vocabui; altris frutins, che a sintin fevelâ furlan in famee, a comprendevin ma no fevelavin la lenghe furlane; altris ancjemò no vevin nissune cognossince e a cussì a partivin di zero. 

	MOTIVAZIONS
	Il progjet “ATOR PAL FRIÛL” al nas dal desideri di promovi e rinfuarçî la union tra paîs e comunitât educante li che i frutins a son inserîts, intune otiche di colaborazion, di coinvolziment e di interrelazion tra scuele, famee e teritori. 
Purtrop, par cause dal periodi di sospension des ativitâts didatichis in presince, par vie de emergjence epidemiologjiche Covid-19, nol è stât pussibil realizâ dutis lis propuestis progjetadis te fase iniziâl e lis ativitâts che a proviodevin visitis sul teritori (comunâl e no) a son stadis fatis dome tal periodi Novembar – Fevrâr. 

	TIMPS
	Durade
	Di Novembar 2019 a Jugn 2020

	
	scansion/frequence
	Intervents cun cadence in gjenar setemanâl il martars o il miercus da lis 10.00 aes 11.30. 

	SPAZIS
	Teritori comunâl di Vençon (escursions e cjaminadis) - Aule e spazis comuns de scuele – cjase e escursions des mestris sul teritori dal propri Comun di residencce (tal timp de didatiche a Distance).

	CJAMPS DI ESPERIENCE
	Il percors al à cjapât dentri ducj i cjamps di esperience.

	LENGHIS
	Furlan – Talian

	MATERIÂI/ IMPRESCJ DOPRÂTS
	A son stâts doprâts materiâi diferents: bandiere del Friûl, bandiere di Vençon, cjarte gjeografiche fisiche dal Friûl Vignesie Julie, mape di Vençon, un pipinot di lane (Gjatut) che al è stât il personaç-vuide di dut il percors e il “Memory di Gjatut”, CD audio, materiâl naturâl cjapat sù intes visitis sul teritori e materiâl fotografic pe documentazion.
A son stâts doprats ancje colôrs, cancelarie, cjarte crespe e cjarte veline, cole, fuarpiis. Il materiâl (sei chel realizât in presince, sei che fotografic) al è stât metût adun intun piçul fassicul personâl che al documente il percors fat.
Tal timp di sospension des ativitâts didatichis in presince, in acuardi cun chês altris mestris de scuele, si à sielzût di privilegjâ la creazion di materiâi/propuestis/video che a àn permetût di mantignî il contat, ancje visîf, cui frutins e di “alimentâ”, ancje se a distance, la relazion cun lôr. In plui, la creazion di filmâts a partî da lis esperiencis vivudis insiemi a scuele, e à permetût di restâ avonde fedei ae progjetazion fate al inizi dal an di scuele e di dâ in cheste maniere une continuitât al lavôr tacât tai prins mês in presince.

	
2) SCHEDE DIDATICHE GJENERÂL

	OBIETÎFS LINGUISTICS COMUNICATÎVS E DISSIPLINÂRS
	· Cjapâ confidence cu la lenghe furlane;
· promovi moments di scolte, di scambi e di confront doprant la lenghe furlane;
· instradâ a une sensibilitât plurilinguistiche;
· sperimentâ la pluralitât di lenghis presintis tal teritori, scuvierzint someancis e diferencis tra la lenghe taliane e la lenghe furlane;
· aprendi tiermins e espressions furlanis par saludâ;
· inricjî il vocabolari e la capacitât di comunicâ in furlan;
· cognossi e aprofondî cierts aspiets de culture, de storie e de cusine locâl;
· indreça a la cognossince di tradizions, storiis, usancis, cjants, danzis e zûcs di une volte.

	METODOLOGJIIS / STRATEGJIIS DOPRADIS
	Tai mês de didatiche in presince il progjet al à cjapât dentri dentri ducj i cjamps di esperience: i frutins a son stâts vuidâts a fâ esperience cun cjants, ativitât manipolative, scolte di contis, conversazions vuidadis e realizazion di materiâl di documentazion. Il personaç-vuide, al à permetût ancje ai fruts cun plui dificoltâts di comprension de lenghe furlane, di svicinasi cun curiositât aes ativitâs che a vignivin proponudis e di cjapâ simpri plui confidence cu lis espressions furlanis. 
[bookmark: _GoBack]Tal periodi di sospension des ativitâts didatichis in presince, par vie de emergjence epidemiologjiche Covid-19, lis insegnantis a àn colaborât inte regjistrazion e realizazion di filmâts-tutorial che daspò a son stâts cjariâts su la plateforme Edmodo. Traviers chestis propuestis si à cirût di mantignî fede ae progjetazion iniziâl e di dâ continuitât al percors za inviât. In particolâr a son stadis realizadis ripresis e racueltis di fotografiis rivuart ai paîs di Dimpeç e Majan, cu la finalitât di fâ capî ai fruts i aspiets che a fasin simii, sei dal pont di viste naturalistic sei di chel architetonic, chescj doi paîs e Vençon. Par permeti ai arlêfs di deventâ protagoniscj dal lôr percors, si son realizâts ‘tutorial’ cun cualchi semplice ricete de tradizion furlane, e te stesse maniere a son stâts proponuts cjants e ancje semplicis ativitâts di ritai.

	
3) DESCRIZION DAL PERCORS

	FASIS DAL LAVÔR 


	Didatiche in presince
Lis ativitâts a son stadis indreçadis cuasi simpri a dut il grup. Intes zornadise stabilidis i arlêfs a cjatavin cierts “ogjets-vuide” tal spazi de scuele parecjât pe ativitât (prin personaç  vuide Gjatut, scjatule cun dentri la bandiere dal Friûl, cjarte gjeografiche fisiche de nestre regjon, materiâl di cancelarie necessari pe realizazion dal lavôr, memory furlan, cd, tescj di storiis e contis furlanis…). I fruts a podevin cjapândi vision, formulâ ipotesis, proponi ideis par une riflession di fâ ducj insiemi. 
Dopo di chest prin moment l’incuintri al vignive vuidât de insegnante, traviers la leture di une curte storie o la scolte di un cjant de tradizion furlane, ae scuvierte dal argoment di tratâ. La lezion si sierave cuntun zûc o une filastrocje ripetude ducj imsiemi. 
Une vore impuartantis e partecipadis a son stadis lis visitis sul teritori, une di chês e à vût la presince dal president de Pro Loco di Vençon, e in chês situazions ancje i fruts plui risiervâts a inserivin tal discors tiermins e espressions furlanis. 
Tal moment di proponi il zûc dal memory in furlan, la presentazion dal zûc e je stade fate a piçui grups di 5 fruts di etât diferente. Purtrop nol è stât pussibil puartâ insom la fase seguitive, che e varès vût di jessi il zûc in autonomie, par vie de sospension des ativitâts didatichis in presince. 
Didatiche a Distance/ Leams Educatîfs a Distance 
Tai mês di sospension des ativitâts didatichis in presince in acuardi cun chês altris mestris de scuele, si à sielzût di privilegjâ la creazion di materiâi, propuestis e filmâts. 
A son stâts cussì realizâts filmâts curts par contâ, traviers lis fotografiis e la vôs de mestre, il teritori dulà che e vîf, cu la finalitât di compagnâ i arlêfs a la scuvierte di une altre piçule part dal teritori regjonâl, fasintjur capî lis bielecis e lis carataristichis plui impuartantis. 
Lis voris di dutis dôs lis mestris a son stadis condividudis su la plateforme Edmodo in mût che ducj i fruts de scuele a podessin viodilis (jessint stât creât un ambient-classe unic). La partecipazion dai nonos no pussibile in presince pe situazion di emergjence epidemiologiche, e je stade rimplaçade cu la presentazion di cualchi semplice ricete tradizionâl traviers lis videolezions creadis des stessis insegnantis.

	
4) MATERIÂI 

	MATERIÂI
DOPRATS
	· Scjatule cun dentri Gjatut, personaç-vuide di dut il percors;
· bandiere dal Friûl;
· mape e bandiere di Vençon;
· Cd audio cun musichis de tradizion popolâr furlane; 
· Memory di Gjatut.

	MATERIÂI 
PRODUSÛTS
	IN PRESINCE
· Rielaborazions grafichis-pitorichis des esperiencis proponudis e vivudis;
· documentazion fotografiche des visitis sul teritori.
LEAMS EDUCATÎFS A DISTANCE
· Video 1: salûts e recupar des ativitâts davueltis in presince;
· Video 2: “Ator par Vençon” cu la racuelte des fotografiis de visite vuidade a Vençon;
· Video 3: video ricete “Gnocs di sedon” e fotografiis di Dimpeç;
· Video 4: video cjançon in furlan – rivisitazion de cjançon “La gatta” di Gino Paoli realizade de mestre Laura Riccioni;
· Video 5: “Ator par Majan” e ricete “Mignestre di rîs e lat di None Vitorine”;
· Video 6: video-ricete “Sopis indoradis”;
· Video 7: “Ator par Dimpeç” e propueste dal Zûc de cjampane;
· Video 8: video-ricete “La polente” realizade de mestre Veronica Macuglia;
· Video 9: video-ricete “Frico di pomodoros”.




	
5) VALUTAZION

	ASPIETS LINGUISTICS
	Pe comprension e pe scolte no son stadis osservadis dificoltâts particolârs, invezit la comunicazion in lenghe furlane e je stade une dificoltât soredut tes primis lezions par cierts frutins. 
Tal periodi di Dad/Lead al è stât dificil rivâ a fâ une valutazion precise rivuart ai aspiets linguistics. Tai mês de didatiche in presince il vocabolari dai fruts man a man al è inricjintsi di gnûfs tiermins che dispès a vignivin tornâts a doprâ in maniere spontanie dai fruts ancje in contescj e moments diviers de zornade di scuele  (par fâ un esempli il “Bundì” e il “Mandi” tant che salût inte jentrade e inte jessude di scuele…). 
Pe tipologjie di imprescj doprâts par proponi ativitâts tal timp di Lead/Dad (la plateforme Edmodo doprade a nivel di Istitût) al è stât pussibil valutâ dome l’interès e la partecipazion dai frutins che a àn lassât un coment, un feedback o une fotografie che e documentàs la metude in vore di une des ativitâts proponudis (cjaminadis tai lûcs dal propri Comun cuant che al è stât pussibil, realizazion di elaborâts, preparazion di ricetis).  

	INTERÈS PARTECIPAZION
MOTIVAZION
	Dilunc de didatiche in presince, i contignûts progjetâts e proponûts a àn vût un bon acet di bande dai fruts. In plui si è osservade une incressite dal interès rispiet a la lenghe furlane e tai confronts dal teritori dulà che a vivin i frutins.

  1)   INFORMAZION S   G JENERÂLS  

TITUL   DA L   PERCORS  “ATO R   PAL   FRIÛL”  

CONTEST   DI   LAVÔ R  S cuele  S cuele   de   Infanzi e   “Fratelli   Cervi”   di   Ven çon  

classe/sezion   e   numa r   di   a r l ê fs  Sezion   A   –   20   fruts   eterog jenis   p ar   etât   (6   pi çui ,   6   me zans ,   8   gran cj )   Sezion   B   –   19   fruts   eterog jen i s   p a r   et ât   (5   pi çui ,   6   me zans ,   7   gran cj )  

docents  nons :  d iss ipline/ is  

Aita   Alba     Lombardi   Cristina    siencis   matematiche   tecnologjie   art   – imagjin  

esperts  Aldo   Di   Bernardo   (Pro   Loco   Ven çon )  

competen cis   linguistich is   preesistenti s  L is   competen e cis   linguistich is   preesistenti s   a   jerin   une   vore   eterog j en is .   Cierts   fruts,   che   a   fevelin   la   lenghe   furlane   in   famee,   a   partivin   c untun   bon   bagai   di   vocab u i ;   altri s   frutins,   che   a   s intin   fevelâ   f u r lan   in   famee,   a   comprendev in   ma   no   fevelavin   la   l enghe   f u r lan e;   altri s   anc jemò   no   vevin   nissune   cognossince   e   a   cussì   a   partivin   d i   zero.    

MOTIVAZION S  Il   prog j et   “AT O R   PAL   FRIÛL”   al   nas   dal   desideri   di   prom ov i   e   r infuarçî   l a   union   tra   paîs   e   comunit ât   educante   li   che   i   frutins   a   son   inser îts ,   in tune   otic he   di   colaborazion ,   di   coinvolz iment   e   di   interrelazion   tra   scu e l e,   famee   e   teritori.     Purtrop,   par   caus e   d a l   period i   di   sospension   de s   ativit âts   didat ich is   in   presi n ce,   par   vie   de   emerg j en ce   epidemiolog j ic he   Covid - 19,   no l   è   st â t   p u ssibil   realiz â   dutis   lis   prop uestis   prog jetadis   te   fase   iniziâl   e   l is   ativit âts   che   a   pr oviodevin   visitis   sul   teritori   (comunâ l   e   no)   a   son   stadis   fatis   dome   tal   periodi   Novembar   –   Fevrâr.    

